
Acta da sesión ordinaria da Xunta de 
Goberno da Universidade de Vigo, de 
vinteseis de xuño de dous mil dous, 
convocada para as 9:30 horas en primeira 
convocatoria e ás 10:00 horas en segunda, na 
Sala de Xuntas da E.T.S. de Enxeñeiros de 
Telecomunicación. 
 

O  mércores, día  26 de xuño de 
2002,  ás 10:00 horas, comezou a sesión 
ordinaria da Xunta de Goberno co obxecto de 
tratar os seguintes puntos da orde do día: 
 
1.-  Aprobación, se procede, da acta da sesión 
anterior (21-3-2002 ). 
2.-  Informe do Rector. 
3.- Asuntos do Claustro: Proposta de 
composición do Consello de Goberno 
provisional e mecanismo de elección dos 
seus membros. Proposta de composición da 
mesa de idade. Proposta de creación dunha 
comisión do Claustro. 
4.- Aprobación, se procede, de creación, 
supresión e modificación de Direccións de 
Área. 
5.- Aprobación, se procede, da convocatoria 
de prazas de aloxamento. 
6.- Asuntos de profesorado: Renovación do 
acordo de Transformación de Profesores PP1 
a profesores asociados T2-TC; solicitudes de 
ano sabático e de renovación de Comisión de 
Servicios. 
7.- Aprobación, se procede, do acordo 
asinado o 11 de abril de 2002 entre a 
Xerencia e a Xunta de Persoal relativo o 
incremento de complemento específico dos 
funcionarios de Administración  e Servicios. 
8.- Resolución do recurso de alzada 
presentado por Don Ricardo Olabegoya 
Estrela ( Facultade de Ciencias-Vigo), contra 
a non admisión a trámite da súa solicitude de 
avaliación curricular. 
9.- Resolución do recurso de alzada 
presentado por Dona Mª do Carmo 
Henríquez Salido, en relación co 
procedimento de revisión de exames de 
varios alumnos na materia Historia da Lingua 
Española I. 

10.- Toma de acordo ante o recurso de reposición presentado polo Director do Departamento 
de Didáctica, Organización Escolar e Métodos de Investigación relativo á transformación da 
Profesora Mª del Carmen Ricoy Lorenzo de PP1 a PP2 acordada na Xunta de Goberno do día 
11 de novembro de 2001. 
11.- Aprobación, se procede, da carta fundacional e estatutos da Fundación Milenio 
12.- Aprobación do Acuerdo Marco de Cooperación entre a Universidade de Vigo e o Instituto 
Superior Politécnico “ José Antonio Echevarria”. Aprobación do Protocolo de creación do 
Centro de Estudios Eurorrexionais Galicia-Norte de Portugal ( CEER). Convenios  entre as 
universidades galegas para os programas de doutoramento de “Historia das Ciencias e das 
Técnicas”, “Bioloxía Mariña e Acuicultura” e “Estatística e Investigación Operativa”. 
Convenio entre as Universidades de Vigo e Santiago para o programa de doutoramento de 
“Endocrinoloxía”. 
13.- Rogos e preguntas. 
 
 Punto 1. Aprobación, se procede, da acta da sesión anterior (21-3-2002 ). 
 
 A Secretaria Xeral informa da incorporación á acta do solicitado polo Profesor Sánchez 
Bello. Acéptase. 
 
 Apróbase a acta por asentimento. 
 
 Punto 2. Informe do Rector. 
 
 O Rector informa de que na última xuntanza do Consello de Universidades emitiuse 
informe favorable ás directrices xerais das Titulacións de Bioenxeñería e Licenciado en 
Biotecnoloxía. Así mesmo, transmitíronse á Ministra de Educación algunhas suxestións sobre 
o proxecto de Decreto de Habilitación do profesorado e trasladóuselle a preocupación sobre a 
elección do modelo de fundación para a creación da Axencia Nacional de Evaluación da 
Calidade e Acreditación, pregándolle que ante todo se garantice a independencia do 
organismo. Informa tamén de que o profesor José Raga  é o novo Secretario do Consello e do 
anuncio, por parte da Ministra de Educación, de que en outubro pasaría a informe algúns 
anteproxectos de Decretos que emanan da LOU  entre os que non está o Decreto de 
Departamentos, polo que se pode da-lo feito de que o Claustro estea rematando os Estatutos e 
non dispoñer aínda do devandito Decreto. 
 
 En relación coa Comunidade Autónoma informa de que hai indicios de diálogo 
Goberno de Galicia-Universidade no que atinxe ó plan de financiamento, con boas 
expectativas para estas últimas. Informa tamén de que a Xunta ten ampla información, por 
parte dos tres Rectores, da solicitude de complemento autonómico para os Profesores Titulares 
de Universidade e que sería razoable esperar a que a Xunta dea o primeiro paso. Así mesmo, 
informa sobre a sinatura dun Protocolo de colaboración entre a Consellería de Familia e 
Promoción de Emprego, Muller e Xuventude e a Universidade de Vigo en materia de políticas 
activas de emprego. 
 
 Informa do nomeamento de D. Augusto Viso Alonso como Xerente da Universidade, 
dándolle a benvida a Xunta de Goberno. Dá tamén a benvida ó profesor Andrés Mazaira como 
Vicerrector de Planificación e Desenvolvemento do Campus de Ourense e á profesora Teresa 
Iglesias Randulfe como Secretaria Xeral, aínda que ambos pertencían xa a esta Xunta de 
Goberno representando a outros Sectores. Por último dá a despedida como membros da Xunta 
de Goberno ós profesores Juan Manuel Suárez Creo e Manuel Candelas Colodrón 
agradecéndolles a súa colaboración. 

 Rematado o informe do Rector interviron o Sr. Velasco para felicitar o novo Xerente,  o 
profesor Santamaría cuia intervención se recolle no anexo I (punto 2) e o Sr. Garrido que 
pregunta ó Rector sobre a súa comparecencia na Comisión de Educación do Parlamento. 
 
 Punto 3. Asuntos do Claustro: Proposta de composición do Consello de Goberno 
provisional e mecanismo de elección dos seus membros. Proposta de composición da mesa de 
idade. Proposta de creación dunha comisión do Claustro. 
 
 O Rector fai unha breve introducción e explica os motivos que levaron a presentación 
desta proposta. 
 
 A continuación comeza un debate sobre este punto: 
 
 O profesor Santamaría fai unha intervención que se recolle no Anexo I (punto 3) 
 
 A profesora Roca sorpréndese do apartado último da proposta no que a Xunta de 
Goberno (que é un órgano delegado do Claustro) lle fai un encargo o Claustro (que é o 
delegante) de crear unha comisión. 
 
 O Rector di que esta Xunta de Goberno é o órgano delegado dun Claustro que non 
existe e que  segundo a disposición transitoria 2ª (punto 4) da LOU é a Xunta de Goberno a 
que toma as decisións en tanto non se constitúe o Consello de Goberno provisional, e que non 
son os Estatutos nin a LRU os que rexen a vida do novo Claustro, senón que é a LOU. 
Coincide en que a Comisión poida ser obxecto do Claustro pero que en ningún caso se trata de 
que a Xunta de Goberno lle roube ó Claustro algunha capacidade de decisión, senón que se 
trata de axudalo  a que comece a súa andadura. 
 
 O profesor Tojo di que lle preocupan os prazos e  que imos xa con retraso, ademais di  
que esta Xunta de Goberno está agotada e que debería resolver só asuntos de trámite. Sobre a 
proposta di que no que se refire  ó Consello de Goberno recolle o que di a LOU. Sobre a mesa 
de idade considera que é obvia pero que lle gustaría que figurase unha proposta xa sobre a 
mesa do Claustro e no que se refire á Comisión cre que o Rector debería levala directamente ó 
Claustro. 
  
 O profesor Legido di que unha Comisión do Claustro anterior xa decidiu  de seguir os 
Estatutos en todo aquello que non fose en contra da LOU. Pide manter o Regulamento do 
Claustro actual e adaptalo soamente nos puntos que estean en contra da LOU. 
   
 O profesor Berrocal felicita ó Rector pola súa elección. Di que o mecanismo proposto é 
válido e eficaz para axilizar, pero cre que o procedemento poder ser un mal comezo xa que o 
Claustro pode entender que se lle estea a impoñer pola Xunta de Goberno unha  composición 
do Consello de Goberno e unha Comisión. Propón un procedemento alternativo o seu entender 
máis elegante: un Claustro o día 11 de xullo no que se constitúa a mesa de idade e que esta 
convoque un novo Claustro unha semana máis tarde, incluíndo na Orde do Día os puntos 
primeiro e terceiro da proposta. 
 
 O Sr. Pajares, membro da candidatura unitaria do PAS, pide que se interprete a LOU  
dun xeito máis democrático e cre que a proposta  sobre a composición e mecanismo de 
elección do Consello de Goberno aprobada en Xunta de Goberno debería levarse ó Claustro 
para que a ratifique ou modifique. Respecto á comisión cre que esta Xunta de Goberno non ten 
facultades para impoñer este punto ó Claustro. 
 
 O profesor Corbacho chama a atención de que o Claustro aínda non estea constituído e 
cre que a proposta da Comisión é o Claustro quen a ten que facer. 



 
 

4

 
 A Sra. Corbacho intervén no mesmo sentido e o Sr. Velasco propón que se retire ese 
punto da Orde do Día. 
  
 O Rector contesta ás últimas intervencións indicando que a proposta e unha 
interpretación da LOU xa que se está a cumprir a transitoria 2ª punto 4, que non se está a facer 
nada inelegante  e que o único que se fai e que cada órgano colexiado cumpra coa súa función. 
 
 O profesor Membiela defende a proposta en aras de axiliza-lo proceso, e considera que 
a LOU e moi clara respecto ás competencias da Xunta de Goberno. 
 
 O profesor Durany fai unha intervención no mesmo sentido e o Sr. Pérez Betanzos 
incide no solicitado polo profesor Santamaría en relación coa presencia dos tres representantes 
sindicais no Consello de Goberno. 
 
 Finalmente intervén de novo o Rector e propón someter a votación o apartado que fai 
referencia  ó Consello de Goberno, deixando que sexa o Claustro o que decida sobre a 
Comisión pero a condición de que se elixa ese mesmo día. 
 
 O profesor Tojo anuncia o seu voto en contra.. 
 
 Sometese este punto a votación. 
 
   A favor ------------  29 
   En contra ----------   3 
   Abstencións -------   7 
 
 Apróbase a proposta do Rector. 
 
 Punto 4. Aprobación, se procede, de creación, supresión e modificación de Direccións 
de Área. 
 
 Neste punto o Rector informa da proposta de supresión da Área de Deportes e 
Participación Estudiantil  que dependía do Vicerrectorado de Extensión Universitaria  e da 
creación das seguintes Direccións de Áreas e das súas funcións: 
 
* Vicerrectorado de Posgrao e Formación Permanente 
    
    -  Área de Estudios propios e formación contínua 
 
       Funcións: -      Dirección do Centro de Estudios de Posgrao e formación contínua. 

- Coordinación das distintas seccións do Centro de Estudios de Posgrao e 
formación contínua.. 

 
    - Área de Innovación Académica 
       
     Funcións:  -   As relativas a educación non presencial. 
                       -   As relativas o espacio Europeo de educación superior 
 
 
 
 
   - Área de Coordinación do Campus de Pontevedra 

     Funcións:   - Coordinación daquelas funcións delegadas no Vicerrectorado levadas a cabo 
                 no Campus de Pontevedra. 
             -  As relativas ó Campus de Pontevedra que lle asigne o Vicerrector de 
                            Planificación. 
 
* Vicerrectorado de de Organización Académica e Profesorado 
 
  -  Area de Centros 
        
    Funcións:  -  Organización Académica , Titulacións e Planos de Estudio, Validacións  e       
                         Normativa de Permanencia. 
 
  - Área de Departamentos 
 
-   Funcións:   -   Profesorado Funcionario e Contratado.  

- Estructura Departamental. 
- Plano de Ordenación Docente. 

 
* Vicerrectorado de Relacións Institucionais        
   
 - Área de Emprego 
 
 Funcións: Realizar unha política intensa de formación e capitalización dos nosos 
universitarios mediante o formato, coordinación e apoio de tódalas accións e iniciativas que, 
directa ou indirectamente, estean relacionadas coa inserción laboral dos nosos titulados.En 
particular, e sen esgota-lo tema: 

- Realizar labores de formación, información e orientación dos nosos 
estudiantes con    oficinas abertas en tódolos Campus. 

- Fomenta-las prácticas e empresas e institucións. 
- Crear bolsas de emprego e actuar como axencia de colaboración. 
- Realizar estudios de adecuación de formación universitaria á demanda do 

mercado de traballo. 
- Confeccionar Guías de saídas profesionais 
- Colaborar no deseño e apoio ós estudios de posgrao relacionados coa 

formación de axentes de emprego e coa inserción laboral. 
- Apoiar e incentivar a creación de foros de emprego. 
- Fomentar o autoemprego e as iniciativas empresariais 

 
 O Profesor Legido e o Sr. Velasco din que non hai información previa ós membros da 
Xunta de Goberno sobre o tema e dada a importancia do mesmo suxiren deixalo para unha 
próxima reunión. 
 
 O Rector di que as Direccións de área  ían no seu  programa electoral  e que non se 
trata dunha descortesía. 
 
 Repártese unha fotocopia coa información ós membros da Xunta de Goberno. 
 
 O Sr. Velasco di que as Direccións dalgunhas Áreas  xa existentes como son o CACTI, 
OTRI  ou ORI, deberían profesionalizarse. Tamén di que vota en falta unha Área de 
Vicexerencia e prégalle ó Rector que estudie o tema.  
 
 
 Sométese o punto a votación: 

  A favor  ---------  22 
  En contra  ------    0 
  Abstencións ----    8 
 
 Punto 5. Aprobación, se procede, da convocatoria de prazas de aloxamento 
 
 O Vicerrector de Extensión Universitaria e Estudiantes informa do contido da 
convocatoria sinalando as diferencias coa do ano anterior. 
 
 A Sra. Corbacho e o Sr. Fernández Gesto fan observacións relativas ós prezos. 
 
 Apróbase por asentimento a convocatoria. 
 
 Punto 6. Asuntos de profesorado: Renovación do acordo de Transformación de 
Profesores PP1 a profesores asociados T2-TC; solicitudes de ano sabático e de renovación de 
Comisión de Servicios. 
 
 - Renovación do acordo de Transformación de Profesores PP1 a profesores asociados 
T2-TC. 
 
 A Vicerrectora de Organización Académica e Profesorado di que a proposta ten a 
mesma redacción que a anterior pero actualizada. 
 
 O profesor Santamaría propón algúns cambios técnicos (ver anexo I, punto 6) que se 
aceptan. 
 
 Apróbase por asentimento. 
 
 - Solicitudes de ano Sabático. 
 
 A Vicerrectora de Organización Académica e Profesorado informa doutras dúas 
solicitudes, a  maiores das incluídas na documentación, e di que non hai,  en tódolos casos, 
folgura na Área para asumir esa docencia. Fai unha proposta relativa á concesión de anos 
sabáticos para o curso académico 2002/2003 que consta de tres apartados: 
 

1. Concederase un ano sabático no caso de que na carga docente do conxunto de 
profesores da Área e Campus (Funcionarios, PP1 e PP2) haxa unha folgura suficiente 
que permita cubrir (voluntariamente) a docencia asignada á persoa que solicita o ano 
sabático, debendo constar por escrito a aceptación dos profesores implicados. 

2. Se a situación da Área non é a contemplada no punto anterior, o solicitante deberá facer 
constar por escrito a súa renuncia a percibir a parte do seu salario correspondente ó 
complemento de destino que permita contratar (ou prorrogar contrato) un profesor 
asociado de tipo T3-P3 ou T3-P4. 

3. Delégase na Comisión de Docencia a concesión das solicitudes de ano sabático que se 
axusten ós criterios anteriores. 

 
 A continuación interveñen o profesor Legido, a profesora Roca, o profesor 
Corbacho, o profesor Santamaría e o profesor Durany. 
 
 Apróbase a proposta por asentimento. 
 
       Punto 7. Aprobación, se procede, do acordo asinado o 11 de abril de 2002 entre a 
Xerencia e a Xunta de Persoal relativo o incremento de complemento específico dos 
funcionarios de Administración  e Servicios 

 O Xerente expón brevemente o acordo, suliñando o máis salientable do mesmo. 
 
 O profesor Santamaría e o Sr. Velasco adhírense ó acordo (Anexo I , punto 7). 
 
 O profesor Sánchez Bello felicita ó Xerente polo seu nomeamento, adhírese ó 
acordo e di que lle gustaría  que a xunta  de PDI  tomase iniciativas deste tipo. 
 
 O Sr. Cebro felicita ó Xerente polo seu nomeamento e polo seu talante 
dialogante  cando se tratou este tema. 
 
 Apróbase o acordo por asentimento. 
 
                 Punto 8 . Resolución do recurso de alzada presentado por Don Ricardo Olabegoya 
Estrela ( Facultade de Ciencias-Vigo), contra a non admisión a trámite da súa solicitude de 
avaliación curricular. 
 
 A Vicerrectora de Organización Académica e Profesorado explica os 
antecedentes desta petición. A solicitude de admisión e trámite foi rexeitada pola Comisión 
Permanente do Centro. Presentado o correspondente recurso en Xunta de Centro, neste órgano 
non foi acadado o quorum necesario, polo que non hai acordo ó respecto e propón que sexa 
admitido a trámite. 
 
 Despois dalgunhas intervencións solicitando aclaracións, apróbase a estimación 
do recurso por asentimento. 
 
 Punto 9. Resolución do recurso de alzada presentado por Dona Mª do Carmo 
Henríquez Salido, en relación co procedimento de revisión de exames de varios alumnos na 
materia Historia da Lingua Española I. 
 
 O Rector dalle a palabra á profesora Henríquez Salido quen lle agradece  que 
despois de nove meses teña a ben atender os seus escritos e indica que na documentación da 
Xunta de Goberno faltan os documentos probatorios dos feitos. A continuación fai unha 
extensa e detallada exposición dos feitos (ver anexo II). 
 
 A continuación intervén a profesora  Quilis  que dá lectura a un escrito (anexo 
III). 
 
 A profesora Báez fai unha exposición aclarando os pasos levados a cabo polo 
tribunal nomeado poloDepartamento  en relación coa revisión dos exames. 
 
 O profesor Santamaría fai unha intervención que se recolle no anexo I, punto 9. 
 
 O profesor Membiela pide ó profesor Santamaría que se absteña de falar como 
Presidente da Xunta de P.D.I. como se recollera as opinións de tódalas Centrais Sindicais que 
constitúen dita Xunta e, en todo caso, que cando cite acordos sinale con que apoios se 
tomaron.. 
 
 Despois de varias intervencións da profesora Henríquez, a profesora Báez , a 
Sra. Corbacho e o profesor Santamaría, o Rector propón acepta-lo informe da Asesoría 
Xurídica e rexeita-lo recurso. 
 
 Sométese o tema a votación: 

 Votos a favor de desestima-lo recurso  -------  21 
 Votos en contra  ----------------------------------   0 
 Abstencións ---------------------------------------   9 
 
 Punto 10. Toma de acordo ante o recurso de reposición presentado polo Director do 
Departamento de Didáctica, Organización Escolar e Métodos de Investigación relativo á 
transformación da Profesora Mª del Carmen Ricoy Lorenzo de PP1 a PP2 acordada na Xunta 
de Goberno do día 11 de novembro de 2001. 
 
 A Vicerrectora de Organización Académica e Profesorado fixo unha breve 
exposición dos feitos e o Vicerrector de Posgrao e Formación Permanente (ex Vicerrector de 
Organización Académica)  explicou o procedemento seguido neste caso. 
 
 Intervén o Director do Departamento de Didáctica, Organización Escolar e 
Métodos de Investigación e di que no informe da Asesoría Xurídica que acompaña a 
documentación indícase o procedemento a seguir nas solicitudes de transformación e que 
segundo esto, a solicitude presentada pola profesora Ricoy Lorenzo non reunía os requisitos, 
motivo polo que presentou o recurso. 
 
 O Vicerrector Antón Fernández aclara que a interesada presentou no seu 
moment0 a solicitude de transformación ó Departamento,  pero no POD do mesmo do curso 
2001/2002 non figura a previsión dos 6 créditos de reserva para realizar dita transformación, xa 
que eso implicaría rescindir  un contrato  de ASO-T3 P3  ou de rebaixar un ASO T3-P6  a  
ASO T3-P3. Diante desta non previsión por parte do Departamento a Comisión de Docencia 
decidiu concede-la transformación. 
 
 O Rector di que a Xunta de Goberno ten que preservar  a política de 
profesorado que se leva a cabo nesta Universidade e que neste caso a Xunta de Goberno non 
tivo nunca dúbida sobre a actuación do Comisión de Docencia e propón a desestimación do 
recurso. 
 
 Os profesores Santamaría (anexo I, punto  10) e Durany están de acordo co 
rexeitamento.  
 
 Apróbase por asentimento a desestimación do recurso. 
 
 Punto 11.  Aprobación, se procede, da carta fundacional e estatutos da Fundación 
Milenio 
 
 O profesor Santamaría fai unha intervención que se recolle no Anexo I (punto 
11).  
 
  Apróbase por asentimento. 
 
 
 
 
 Punto 12. Aprobación do Acuerdo Marco de Cooperación entre a Universidade de 
Vigo e o Instituto Superior Politécnico “ José Antonio Echevarria”. Aprobación do Protocolo 
de creación do Centro de Estudios Eurorrexionais Galicia-Norte de Portugal ( CEER). 
Convenios  entre as universidades galegas para os programas de doutoramento de “Historia das 
Ciencias e das Técnicas”, “Bioloxía Mariña e Acuicultura” e “Estatística e Investigación 
Operativa”. Convenio entre as Universidades de Vigo e Santiago para o programa de 
doutoramento de “Endocrinoloxía”. 

 O profesor Santamaría fixo algunhas suxestións que figuran no anexo I (punto 
12). 
 
   Apróbase por asentimento. 
 
 Punto 13. Rogos e preguntas. 
 
 O profesor Durany roga  ó Sr. Rector que faga as xestións pertinentes para que 
os rexistros das Universidades sigan sendo válidos a efectos das solicitudes presentadas a 
convocatorias externas  feitas dende os Ministerios. 
 
 A profesora Cabeza roga que os presupostos deste ano reflictan a realidade dos 
tres Departamentos novos que se crean en lugar dos antigos Departamentos de Filoloxía 
Española e de Lingüística e Teoría da Literatura. 
 
 A profesora Roca roga conste en Acta o escrito (Anexo IV) no que explica a súa 
abstención no punto 9. 
 
 O profesor Corbacho explica a súa abstención por razóns similares. 
 
 O profesor Santamaría fai un rogo que figura no Anexo I (punto 13). 
  
 
 

E non habendo máis asuntos que tratar, remata a sesión ás 14:45 horas do día  26  de 
xullo de 2002 da que eu como Secretaria Xeral dou fe, co visto e prace do Rector. 
 

O Rector     A Secretaria Xeral 
 
 

Domingo Docampo Amoedo   Mª Teresa Iglesias Randulfe 
 
 
 


